
Udal Pilotalekua 948 33 61 64

Kirol Gunea 948 33 67 06 

Oharra: Aldizkariko erredakzio kontseilua 
Udaleko alor eta batzorde guztietako zi-
negotziek osatzen dute eta udal teknika-
rien eta garapeneko agentearen laguntza 
dute. Horiek aukeratu eta idatziko dituzte 
zenbaki bakoitzean argitaratuko diren 
testuak.

ÍNDICE

AGOITZEK TOKIKO AGENDA 21 BERRITU DU, ETA DATOZEN 5 URTEETARAKO EKINTZA PLANA EGINA DAGO

AGOITZEK TOKIKO AGENDA 21 BERRITU DU, ETA DATOZEN 5 URTEETARAKO EKINTZA PLANA EGINA DAGO

PARLAMENTUAK ITOIZEK KALTETUTAKO UDALERRIEKIN LAN BATZORDE BAT OSATZEA ESKATU DU

ZEHARBIDE ALTERNATIBOA IRAGARTZEKO SEINALEAK

AGOIZKO DBHI BERRIA EGITEKO OBRAK HASI DIRA

GOBERNUAK INDUSTRIARAKO LURZORUA ESKURATU DU

ENERGIA BIRGAITZEKO PLANARI BURUZ

AGOIZKO HERRI LURRAK BERRESKURATZEKO PLANA

TXAKURREN ORDENANTZARI BURUZ

PILOTALEKUKO KANTXA TXIKIAREN ERABERRITZEA

2.823 BIZTANLE GARA DAGOENEKO

HERRITARREN BABESARI BURUZKO LANKIDETZA HITZARMENA BERRITU DA

PILOTALEKUKO LEHEN SOLAIRUKO LOKALAREN ERABILERA ARAUTZEKO ORDENANTZA

HEKUNTZAK GARRAIO ZERBITZUA ZABALDU DIE BATXILLERGO ETA LANBIDE HEZKUNTZAKO 1.870 IKASLERI

AGOITZ MIKEL ZABALZAREN KASUAREN EGIA JAKITEKO ESKAKIZUNARI ATXIKI ZAIO

JUSTIZIA MINISTROA, AGOITZEN

CEDERNA GARALURREK 5 PROIEKTU BERRI LEHENETSI DITU

CEDERNA GARALURREK FAKTURA ELEKTRIKOA MURRIZTEKO LAGUNTZA EMATEN DU

AGOITZALDEKO MERKATARITZA, OSTALARITZA ETA ZERBITZUEKIN IZANDAKO TOPAKETA

ASPACE AOIZ-EK 2 MILIOI INBERTITUKO DITU

‘DESPENTSA EHUNTZEN’ AGOITZERA IRITSI ZEN

SAHARAREN ALDEKO JANARI BILKETA

EMAKUMEAREN EGUNA OSPATZEKO EKITALDIAK

EMAKUME POLITIKOEN FOROAK BERE JARDUEARI EKIN DIO BERRIRO

JUBILOTEKA: ERABILTZAILEEN ETA HAIEN SENIDEEN ASEBETETZEA KREDITATU DA

COVID-19A: IZAGA MANKOMUNITATEAREN ZERBITZUAK

“SARTU GOLA ERREFUSARI… IRABAZI ORGANIKOAREKIN”

HITZARMENAK SINATUTA, KULTURA ETA GIZARTE ARLOETAKO TALDEEKIN

BERTAN BEHERA, INAUTERIAK ETA SANISIDROAK

KULTUR BALANTZEA

LEIRE UNZUÉ VILLANUEVA, SARIDUNA SAXIANA NAZIOARTEKO LEHIAKETAN

AGOITZ HIRIA NARRAZIO LABURREN XIV. LEHIAKETAREN SARIAK BANATU DIRA

ZALETUEN ERREMONTE TXAPELKETA 2021

D EREDUAREN ALDEKO KANPAINARAKO BIDEOAK

AGOIZKO UDALAK EUSKARAREN EGOERA SOZIOLINGUISTIKOAREN AZTERTUKO DU

MINTZAKIDE, EUSKARA PRAKTIKATZEKO EGITASMOA

3. 

5.

6. 

7. 

 

8.

9.

10.

11.

12.  

13.

14.

15.

16.

17.

18.

      

URTEBETE LANANEAN ARITU ONDOREN, 2021-
2026 ALDIRAKO AGOIZKO TOKIKO AGENDA 
21EKO EKINTZA PLAN BERRIA AURKEZTU DA.

ZER DA TOKIKO AGENDA 21?

Tokiko Agenda 21 udal garapen plan edo estra-
tegia bat da, ingurumen, ekonomia eta gizarte 
politikak irizpide jasangarriekin integratzean 
oinarritua. Agenda 21 Rio de Janeiron 1992an 

egindako “lurraren goi-bileran” proposatu zen, 
ingurumen irizpideak eta giza garapena ha-
zkunde ekonomikoan integratzen laguntzeko 
asmoz.

XXI. menderako ingurumen agendaren ideia 
berehala bereganatu zuen Europar Batasunak, 
eta 1994an metodologia bat proposatu zuen 
haren helburuak udal errealitatera erama-

teko: “Aalborgeko Gutuna” esaten zaio, Dani-
markako hiri horretan hartu zelako akordioa. 
Handik denbora gutxira, Nafarroa bere udalei 
eta mankomunitateei ekonomia, ingurumen 
eta gizarte politikak jasangarritasun irizpideak 
dituzten ekintza planetan sartzeko proposa-
mena egiten hasi zen. Tokiko Agenda 21 esaten 
zaio, eta oso ezarrita dago foru erkidegoan. 
Azken urteotan, Tokiko Agenda 21ek bilakaera 
izan du Garapen Jasangarriko Helburuetara 

edo Agenda 2030era egokitzeko, eta tokian-
tokian Espainiako Hiri Agendan zehaztu da.

Nafarroan, guztira, 54 agenda daude, 225 udal 
ingururen jasangarritasun planak biltzen di-
tuztenak. Gure eremuan Agoizko Tokiko Agen-
da eta Irati Mankomunitateko Eskualdekoa 
ditugu.

PRESTATZEKO PROZESUA

Garapen plan hori tokiko agintarien, udal tek-
nikarien, inplikatutako eragileen eta herrita-
rren artean prestatzen eta erabakitzen da. 

Agoizko Tokiko Agenda eguneratzeko, 2012. eta 
2015. urteen artean egindakoa, orain arte inda-
rrean egon dena, hartu da abiapuntu. 

Lana bi fasetan egin da: hasierako diagnostiko 
bat, 2020. urtearen amaieran gauzatu zena, 
eta kontrastatzeko eta ekintza plana egiteko 
beste fase bat, 2021eko lehen seihilekoan ga-
ratu dena. 

Diagnostikoa egiteko, oso baliagarria izan da 
2012an eta 2013an egindakoa, eta berrikusi eta 
eguneratu egin da, egungo egoerara egokitze-

ko. Balorazio berriak Espainiako Hiri Agendak 
proposatutako eskema jarraitu du. Eskema 
hori 10 ardatz tematikotan antolatuta dago, 
eta horietako bakoitzerako egoeraren azter-
keta egin da.

Oro har, ardatz horietako bakoitzean, Agoitzen 
egoera hala moduzkoa edo ona da. Diagnos-
tikoa egiteko, indarguneak, hobetu beharreko 
alderdiak eta balorazio orokorra hartu dira 
kontuan. Emaitzak hurrengo urteetan landu 
beharko liratekeen hobetzeko alderdiak aipa-
tzen ditu.

Egoeraren diagnostiko horretatik abiatuta, 
bigarren lan faseari ekin zaio. Fase horretan, 
jarduteko proposamenak jaso, aztertu, balora-
tu eta ordenatu dira, eta horren emaitza izan 
da Tokiko Ekintza Plan berria, aurretiazko diag-
nostikoan identifikatutako erronkei erantzun 
nahi diena.

HERRITARREN PARTE-HARTZEA

Agenda 21 berria urtebetean zehar landu da, 
eta herritarren parte-hartze zabala izan ze-
din ahalegina egin da. Hori errazteko, lau foro 

publiko eta beste hainbeste bilera deitu dira 
horretarako antolatutako bi lantaldetan (tek-
nikariak eta politikariak). Foro eta bilera horiek 
osatzeko, 20 elkarrizketa sakon egin zaizkie 
hautetsiei, teknikariei eta herriko elkarteetako 
eta eskola-elkarteetako ordezkariei. Gainera, 
prozesuaren une desberdinetan hiru web-
galdetegi ireki dira.

Guztira, 2021eko urtarriletik maiatzera bitar-
tean, 30 partaidetza akzio proposatu dira, eta 
horietan 170 partaidetza inguru izan dira.

EMAITZA, TOKIKO EKINTZA PLAN BERRIA

Lan horren ondorioz, Agoizko Tokiko Ekintza 
Plana burutu da, Espainiako Hiri Agendaren 10 
ardatz tematikoetan antolatutako 86 ekintza 
biltzen dituena. Gainera, planean jasotako 21 
ekintza lehenetsi dira, premiazkoak edo ga-
rrantzitsuak direlako.

Hemendik aurrera, Udalaren bultzadarekin eta 
herriko eta eskualdeko eragile instituzional 
eta sozialen elkarlanarekin abian jarri nahi 
dira ekintzak.

Nafarroako Parlamentuak mozio bat onartu 
zuen, zeinaren bidez Foru Gobernuari eskatzen 
baitzaio «hilabeteko epean lan-batzorde bat 
eratzeko Agoitz, Artzibar, Longida eta Orotz-
Betelu udalerrien eta Lurralde Kohesio eta 
Lurralde Antolamendu, Etxebizitza, Paisaia eta 
Proiektu Estrategikoetako departamentuaren 
artean, toki-erakundeek helarazitako beha-
rrak direla eta, lurraldea sustatzeko mekanis-
moei ekiteko».

PSNk, Geroa Baik eta Podemos-Ahal Duguk aur-
keztu zuten proposamena, eta Navarra Suma 
eta Izquierda-Ezkerraren alderdietako babesa 
jaso zuen. Eh Bildu, aldiz, abstenitu egin zen, 
ekimenak ez dituelako udal horien asmoak be-
tetzen, Adolfo Araizek adierazi zuen bezala.

Ekimen honen bidez, proposamena egin du-
tenek Itoizko urtegiaren inguruko udalerrien 
aldarrikapenei erantzun nahi diete; izan ere, 
hainbat agerraldi eta bileratan, «Inguru horre-
tako landa-, nekazaritza- eta turismo-garape-
na errazteko mekanismoak ezartzea eskatu 
dute, bai eta eraikitako azpiegitura hidrau-
likoak haien lurraldean duen eraginari aurre 
egitea ere».

Navarra Sumak emendak bat aurkeztu zuen, 
proposamena egin zutenek onartu zutena,  
lan-batzordean Ebroko Konfederazio Hidro-
grafikoa ere ordezkatuta egon dadin, «Itoiz-
ko urtegiaren eta Nafarroako Ubidearen 
eraikuntzan, garapenean eta kudeaketan fun-
tsezko eragilea delako». Talde guztiek babestu 
zuten epigrafe hori, EhBilduk  izan ezik. 

Eh Bilduk, bestalde,  lan batzordeari buruzko 
emendakin bat aurkeztu zuen, baina ez zuten 
onartu. Helburua, «Aztertzea, eztabaidatzea 
eta, hala badagokio, toki-erakunde horiek 

egindako proposamenaren alternatiba bat 
proposatzea», Toki Ogasunei buruzko Foru Le-
gea aldatzeko.

ESKUALDEKO UDALEN PROPOSAMENA. Lan-
mahaia onartu aurretik, Agoizko, Artzibarko, 
Longidako eta Orotz-Beteluko udalek manifes-
tu bateratu bat egin zuten, eta bertan adierazi 
zuten 2020ko otsailean urtegiaren egoerari 
buruzko txosten bat aurkeztu zietela parla-
mentuko alderdi guztiei, eta Gobernuari eska-
tu zioten eskualdeari elkartasuna adierazteko 
mekanismo bat ezar zezala, eskualdeak Na-
farroako garapen sozioekonomikoari ematen 
dion guztiarengatik.

Ondoren, udalek Nafarroako Toki Ogasunei 
buruzko martxoaren 10eko 2/1995 Foru Legea 
aldatzeko lege-proposamen bat aurkeztu zu-

ten. Bertan, konpentsazio gisa, herriek kudea-
tuko zuten kanon bat eskatzen zuten, egiteke 
zeuden proiektuak garatzeko edo erakunde 
bakoitzak egokitzat jotzen zuenerako. Zeha-
zki, 2 zentimo jasotzea Nafarroako Ubidetik 
ateratzen den m3 bakoitzeko. Proposamen 
hori legebiltzar-talde guztiei eta Gobernuari 
helarazi zieten. Abenduan, Lurralde Kohesio 
Departamentuarekin bilera egin ondoren, de-
partamentu hori aztertu eta erantzuna ema-
nen zuelakoan geratu zen, baina ez zen inoiz 
iritsi. Harriduraz jaso zuten onartu berri den 
mozioaren berri, aurretik inguruko udalekin 
hitz egin gabe.

Hala eta guztiz ere, lau udalek prest agertu 
dira Nafarroako Gobernuarekin lan bilerak egi-
teko, zonaldearekiko elkartasun mekanismoak 
bilatzeko eta aztertzeko.

Asteburuetan Karrika Berrian ibilgailurik ez 
ibiltzeko, Udalak seinale batzuk jarri ditu, 
bisitatzera etortzen diren eta kale hori oi-
nezkoentzat jartzeko neurria ezagutzen ez 
duten pertsona guztiei ohiko trazaduraren or-
dezko ibilbide bat eskaintzeko.

Gogorarazi nahi dugu pandemia dela eta, os-
talaritzari agertu zaizkion arazo ekonomiko ga-
rrantzitsuaren ondorioz, udalak baimen berezi 
bat onartu zuela tabernek terrazak hainbat 
gune publikotan jartzeko. Gainera, jendea hiriko 
arteria nagusian modu seguruan ibili ahal iza-
teko, Karrika Berria oinezko bihurtzea erabaki 
zen, asteburuetan, ordutegi zehatz batzuetan.

Honako hau da egokitutako ibilbide alternatibo 
«berria»: osasun-zentroko atzealdea, Domingo 
Elizondo auzoa, iturria, Kultur Etxea, Irigai Au-
zoko biribilgunea, Toki Eder pilotalekua. 

Udalak positiboki baloratzen du oinezkoen-
tzako egokitzeko neurria, eta, dagoeneko, ibil-
gailu gutxiago ibiltzen direla nabari da, arauak 
batzuetan betetzen ez badiren ere. Era berean, 
badaki arau honek eragozpenak sortzen dizkie-
la Karrika Berrian etxebizitza edo garajea du-
tenei, horietara iristeko arazoak izan ditzake-
telako. Hala ere, herriko hirigune historikoa 
oinezkoentzat egokitzeko apustua irmoa da.

ARDATZ TEMATIKOAK

1. LURRALDEA, PAISAIA ETA BIODIBERTSITATEA
2. HIRIGINTZA EREDUA ETA POPULATZEA
3. KLIMA ALDAKETA
4. EKONOMIA ZIRKULARRA
5. MUGIKORTASUNA ETA GARRAIOA
6. GIZARTE-KOHESIOA ETA AUKERA-BERDINTASUNA
7. HIRI EKONOMIA
8. ETXEBIZITZA
9. ARO DIGITALA
10. ESKU-HARTZEKO TRESNAK ETA GOBERNANTZA

Inguru horretako perimetro osoa hesitu eta  
Kanpondoko aparkalekuan obra-etxola eta ga-
rabia jarri ondoreen, eraikitzen hasi dira Agoiz-
ko DBHI berria. Rio Valle, S.L.k eginen du obra, 
enpresa esleipenduna baita. 

Gainera, makineria obretara sartzeko ibilbide 
bat prestatu da. Hilerriko bidea, Siemens-Ga-
mesa biribilgunera ateratzen dena, kamioiak 
sartu eta ateratzeko erabiliko da, eta Irati au-
zoko kale baten barna joanen da. Makineria 
etengabe zirkulatzen ari denez, kale horretan 
ezin izanen da aparkatu obrek dirauten bitar-
tean.

Hartu den beste neurri bat da Irigai auzoa eta 
Kanpondoa lotzen dituen bidea, futbol zelaia 
zeharkatzen duena, ixtea. Eraikina eginen den 
lur-zatia hesi batekin itxi denez, ezin da kirol 
gunera ailegatu. 

Ondorioz, Kanpondoko instalazioetara sartze-
ko, kirolgunea ixten duen hesiarekiko para-
leloa den, oinezkoentzako egokitua, bide bat 
erabili ahal izanen da.

Agoizko Udalak ulertzen du obra horiek era-
gozpen handia izanen direla ere hurbilen bizi 
direnentzako bereziki, eta, zehazki, Irati auzoko 
17. zenbakitik 23.era bitarteko etxeetakoen-
tzako. Hori dela eta, ulertzea eta pazientzia 
edukitzea eskatzen dugu, proiektu hau auzo-

tar guztien onerako izanen baita, zalantzarik 
gabe, maila pedagogiko altua eta kalitatezko 
hezkuntza bultzatuko baititu. 

Institutu berria altxatzeak 2,89 milioi euro bai-
no gehiagoko inbertsioa suposatuko du, be-
deratzi hilabetetan eginen da, eta lanak urte 
honen amaierarako bukatuko direla aurreiku-
sita dago. Zentro berriak Udalak utzitako 3600 

m2 -ko lurzatia hartuko du. Espazio horretan 
eraikin bat eginen da, beheko solairua gehi bi 
solairu izanen dituena, eta 2981 m2 -ko azale-
ra izanen du guztira. DBHko bi lerro eta erdiko 
edukiera izanen du zentroak, eta hamar gela 
arrunt izanen ditu, gehi beste bederatzi es-
pezifiko eta bestelakoak, bai eta laborategia, 
bulegoak, irakasle gela eta departamentuak, 
bai eta beharrezkoak diren gainerako espa-
zioak ere, hala nola biltegiak, komunak edo 
instalazio-gelak.

Eraikin berriak gaur egun San Migel ikaste-
txe publikoan ikasten ari diren Derrigorrezko 
Bigarren Hezkuntzako ikasleentzako espazio 
propioa edukitzea ahalbidetuko du. Horri es-
ker, Haur Hezkuntzarako eta Lehen Hezkun- 
tzarako espazioa arinduko da.

ESTALKIA ETA ESTALPEKO ZOLA. Institutu be-
rria altxatzeaz gain, oraingo ikastetxearen eta 
polikiroldegiaren artean, estalki bat eginen da. 
Horren bidez espazio estalia eta zabala lortuko 
da. Estaliko den espazio horren zorua berdin-
duko da, ikastetxearekiko duen altuera zuzen-
duz, pista uniforme bat lortzeko.

Gaur egungo ikastetxea 1977an inauguratu 
eta 1996an zabaldu zen. Etengabe egin izan 
dira instalazioak hobetzeko eraberritze lanak: 
sukaldea, sartzeko arrapala, komunak, hodi-
teria, berotzeko sistema, kanpoko arotzeria... 
Eta oraindik egiteke daude beste hobekuntza 
garrantzitsu batzuk, teilatua esaterako, zeinei 
jasotzen diren laguntzen arabera ekiten joa-
nen garenak.

Joan den otsailaren 20an, Agoizko Udalaren he-
rri lurretako zenbait lekutan zuhaitzak landatu 
ziren auzolanean. 

Lan hori Agoizko Udaleko Ingurumen Arloak 
aurreko legealdian hasi zuen komunala be-
rreskuratzeko eta lehengoratzeko planaren 
barruan egin da. Proiektuaren urratsak ho-
nakoak izan dira: hasteko, bidegabe okupatuta 
zeuden udal lur-zatiak identifikatu ziren; on-
doren, mugak berrikusi eta finkatu ziren; eta, 
bukatzeko, basoa berritu da, aziendak aprobe-
txatu eta mantendu dezakeen zuhaitzez bete-
riko bazka-larreak sortzeko. Horrela, lurzorua 
berroneratzea eta biodibertsitatea aberastea 
ere lortzen da.

Lanaren azken fase horretan, hainbat haritz 
eta arte landatu eta erein ziren, eta tubexekin 
babestu ziren landareak, aziendak edo beste 
belarjale batzuek haiekin buka ez dezaten. 

Agoizko Udalak zaindu eta defendatuko ditu 
basoberritutako eremuaren kontserbazioa, 
komunala eta haren erabilera kolektiboa. 

María Chivite presidentea, José Ma Aierdi pre-
sidenteordearekin eta Elma Saiz Ekonomia 
eta Ogasun kontseilariarekin batera, Zangoza 
eta Prepirineo eskualdeko udal-ordezkariekin 
bildu zen, eskualdean eginen diren zenbait 
ekimen eta inbertsio aurkezteko. Ekitaldia 
Zangozako Karmengo Auditorioan egin zen, 
eta hogei bat udal ordezkari izan ziren, tartean 
Angel Martin Unzue Agoizko alkatea, Cederna 
Garalur Nafarroako Udal eta Kontzejuen Fede-
razioko kideak, Zangozako Eskualdeko Manko-
munitateko eta Iratiko Hiri Hondakin Solidoen 

Mankomunitateko ordezkariak.

Bileran, Gobernuak Agoizko industrialdean 
30.000 m2 industria-lurzoru (gaur egun era-
bilerarik ez duena eta finantza erakundeen 
esku dagoena) erosi zituela jakinarazi zen. 
Lur pribatua publiko bihurtzeko ekimen honen 
helburua Agoitzen enplegua eta aberastasuna 
sor-tzen duten enpresak erakartzea da, eremu 
kaltetua eta langabezia tasa altua baitago. Go-
bernuak onartu egin zuen 60.000 m2-tan nego-
ziatu izana, baina, azkenean, erositako lurzorua 

30.000 metrokoa da, eta Neinsa parean dago, 
Ilpea eta errepidearen artean.

Agoizko alkateak positibotzat jo du albistea; 
izan ere, zonaldeak egoera industrial pre-
karioari eta langabezia tasa altuari (% 15era 
iristen da) iraulia emateko beharrean dago. 
Gainera, Angel Martin Unzuek adierazi due-
nez, Agoizko Udalak Nasuvinsa enpresa pu-
blikoaren esku dagoen Solanoko pabilioi zaha-
rretan ekintzaileentzako enpresa-haztegi bat 
sortzea proposatu dio Gobernuari.

Apirilaren 14an, asteazkena, Nafarroako Gober-
nuak bultzatuko duen Birgaitze eta Birsortze 
Plan berriari buruzko informazio-bilera egin 
zen Agoizko Kultur Etxean, Nafarroako Udal 
eta Kontzejuen Federazioaren (FNMC), Nasu-
vinsa sozietate publikoaren eta Etxebizitzak 
eta Eraikinak Birgaitzeko Bulegoen (ORVE) la-
guntzarekin.

Bilera horretan, toki-erakundeak gonbidatu 
ziren partikularrei energia birgaitzeko proiek-
tuetarako udal-laguntza teknikoa ematera, 
banaka eta/edo taldeka, energia-eraginkorta-
suneko eta inguratzaile termikoetako proiek-
tuetan. 2025era arte iraunen duen proiektu 
honi atxikitzen zaizkion udalek konpromisoa 
hartzen dute behar duten kontratazio tek-
nikoaren zati propor-tzionalaren % 10 finan-
tzatzeko, % 90ek Life Nadapta proiektu euro-
parraren kontura ematen baitu diru-laguntza.

Horren harira, Agoizko Udalak proiektuan par-
te hartzeko interesa agertu du. Pirinioaurreko 
udalen eta Zangozako eskualdearen manifes-

tuak aurkeztu eta martxan jartzeko eredua 
berrantolatu ondoren, toki-erakunde bakoi- 
tzarekin lan-edukiei, partaidetza ekonomikoari, 
esku-hartze globaleko planak batera finan-
tzatzeko aukerari eta gizarte-kalteberatasu-
neko laguntzen ordenantzak sartzeari buruzko 
hitzarmenak idatziko dira.

Proiektu hau Agoitzen energia-eraginkortasu-
na hobetzearen aldeko apustu garbia da, eta 
aukera paregabea da datozen urteetarako Eu-
ropatik, Estatutik eta Nafarroatik energia-ar-
loko finantza-baliabide garrantzitsuak iritsiko 
direla iragarri baita.

GOBERNUAK INDUSTRIARAKO LURZORUA ESKURATU DU

ENERGIA BIRGAITZEKO PLANARI BURUZ

PISCINAS IGERILEKUAK 

POLIDEPORTIVO POLIKIROLEGIA

COLEGIO ACTUAL GAUR EGUNGO IKASTETXEA

NUEVO IESO DBHI BERRIA

1

1

1

2

2

3

4

4

HERRITARREN BABESARI BURUZKO LANKIDETZA HITZARMENA BERRITU DA

PILOTALEKUKO LEHEN SOLAIRUKO LOKALAREN ERABILERA ARAUTZEKO ORDENANTZA 

HEKUNTZAK GARRAIO ZERBITZUA ZABALDU DIE BATXILLERGO ETA LANBIDE  
HEZKUNTZAKO 1.870 IKASLERI

TXAKURREN ORDENANTZARI BURUZ

2.823 BIZTANLE GARA DAGOENEKO

PILOTALEKUKO KANTXA TXIKIAREN ERABERRITZEA

Ordenantzak etxe-animaliei buruzko arau 
komun batzuk ezartzen ditu, eta txakurrekin 
lotutako kapituluari dagokionez, jabeek bete 
behar dituzten osasun betebeharrak zehaz-
teaz gain, txakurrak bide publikotik kontrolatu-
ta zirkulatzea eta gorotzak jaso eta kentzeko 
betebeharra azpimarratzen dira.

Bide publikoetan txakurren gorotzak uzten ohi 
direla salatuz arazo hori egunero pairatzen 
duten hainbat pertsonaren kexak direla eta, 
bai eta txakurrentzako berariaz debekatuta 
dauden berdeguneak jolasteko erabiltzen di-
rela ikusita, Agoizko Udalak herritar guztiei 
gogorarazten die herritar guztiei indarrean 
jarraitzen duela Hiriko Animaliak Edukitzeko 
Ordenantzak.

Udalak duela urte batzuk onartu zuen arau hori 

txakurrei zuzenduta dago bereziki, eta bertan 
osasun eta segurtasun baldintza batzuk ezar-
tzen dira herritarren bizi kalitatea egokia izan 
dadin animaliekin bizitzerakoan.

Ordenantzak lagun egiteko animaliei buruzko 
arau komun batzuk ezartzen ditu, eta txakurrei 
buruzko kapitulu espezifikoan, jabeek bete be-
har dituzten osasun-betebeharrak adierazteaz 
gain, txakurrek bide publikotik modu kontrola-
tuan zirkulatu behar dutela eta gorotzak jaso 
eta kendu behar direla azpimarratzen da.

Arau-haustetzat hartzen dira txakurrak uhalik 
gabe espazio publikoetatik eramatea, gorotzak 
ez garbitzea, eta animalia horiek behar den 
moduan ez elikatzea edo higiene- eta osasun-
ikuspegitik egokiak ez diren instalazioetan 
edukitzea. Arau-hauste horiek 150 eta 7.500 

euro arteko isunekin zigortuko dira.

Ordenantzaren xehetasun guztiak atal honetan 
kontsulta daitezke: informazio instituzionala > 
Udal arauak eta erakundeak > Ordenantzak, 
udal webguneko gardentasun ataria.

KATUAK ESTERILIZATZEA

Udalak Diaz etxearen inguruan ibiltzen diren 
kaleko zenbait katu esterilizatu zituzten albai-
taritza espezialista batzuek. Hirigune histo-
rikoan dagoen kolonia kontrolik gabe haztea 
eragozteko ekintza da. Joan den urtean opera-
zio bera egin zen «Papelera» alderdiko zenbait 
katurekin. Gainera, gogorarazi nahi diegu he-
rritar guztiei ezin zaiela animaliei kalean jaten 
eman, Udal Ordenantzaren arabera. Araua 
hausteak zigor ekonomikoak dakartza.

Apirilaren 8an egindako osoko bilkuraren 
deialdiko puntuen artean, 2021eko urtarrilaren 
batean Agoizko biztanleen udalerroldaren zifra 
ofizialak onartzea zegoen. Aurreko urteko ko-
puruarekin alderatuta, biztanleria hazi da, 34 
pertsona gehiago baitaude, hots, guztira 2.823 
biztanle. Horien artean, 1.426 gizonezkoak dira 
eta 1.397 emakumezkoak. 

Iaz 16 heriotza eta 20 jaiotza izan ziren, 2019an, 
berriz, 23 heriotza eta 26 jaiotza. Gainera, 
2020an 213 pertsonak eman zuten alta beste 
herri batzuetatik, eta 188k baja hartu zuten. 
Halaber, dagoeneko Agoitzen bizi ziren 5 per-
tsona gehiago ere erroldatu ziren, izena eman-
da zeudenik adierazi gabe. Azkenik, 35 etxebi-
zitza aldatu dituzte herrian, 19 gizonek eta 16 
emakumeek.

Joan den apirilean Toki Ederreko kantxa txikia 
egokitzeko eta hobetzeko lanak egin ziren. 
2004. urteaz geroztik, hau da, frontoi zaha-
rraren birgaitze osoa milioi bat euroko aurre-
kontuarekin egin zenetik, ez zen 1929an inau-
guratutako instalazio horietan jardun. Kantxa 
txikiko hormak eta beirateak hondaturik zeu-
den, eta beharrezkoa zen aurpegia garbitzea, 

17 urtez kirol-jarduera handia egin ondoren.

Berrikuntza eta saneamendu lanak Construc-
ciones Leache enpresak egin ditu, eta honako 
hauek konpondu dituzte: eskuineko alboko 
pareta, aldageletara sartzeko ate zaharraren 
eremua (ezkerreko horman) eta frontisaren 
erdialdean. Pitzaduraren aurkako sare bat ja-

rri du, gogortasun handiko zementuzko morte-
roz zarpiatu du eta, sendatu eta bernizarekin 
finkatu ondoren, margotu egin da. Gainera, 
errebote-eremuko bi beira handiak ordeztu 
dira. Guztira, 7.064 euroko aurrekontua izan du 
erreformak (BEZ kanpo). Gogorarazi nahi dugu 
izan ezin dela barrutia erabili pala motzean, 
larruzko paletan edo erremontean jokatzeko.

Nafarroako Gobernuak eta suhiltzaile bolun-
tarioen tokiko elkarteak dituzten Foru Erki-
degoko zazpi udalek (horien artean, Agoizko 
Udala) lankidetza hitzarmena berritu zuten 
babes zibilaren eta larrialdiei aurre egiteko, 
batez ere suteen prebentzio eta itzalketari eta 
salbamenduari dagokienez.

Sinaduraren ekitaldia Nafarroako Jauregian 
egin zen. Foru Gobernuaren aldetik, Amparo 
Lopez Barne Arazoetako zuzendari nagusia, 
Jose Javier Boulandier Babes Zibileko eta La-
rrialdietako Zerbitzuko zuzendaria eta Fran-
cisco Javier Baldanta Suhiltzaile Zerbitzuko 
zuzendaria izan ziren. Udalen aldetik, Agoitz, 
Bera, Izaba, Lesaka, Leitza, Goizueta eta Luzai-
de herrietako alkateak izan ziren.

Hitzarmenaren arabera, Nafarroako Gober-
nuak 203.000 euroko laguntza emango die 
udal horietako suhiltzaile boluntarioei, eta la-
guntza teknikoa eta prestakuntza espezifikoa 
izanen dute. Era berean, hitzarmenaren hel-
buruen artean dago pertsonen eta ondasunen 
babes- eta segurtasun-mailak handitzea; era 

guztietako larrialdiak prebenitzeko ekintzak 
sustatzea, aurreikus daitezkeen arriskueta-
rako gailuetan parte hartzea, baita suteak 
itzaltzeko eta salbamendurako ekintzak eta 

babes zibileko beste jarduketa batzuk ere. Ha-
laber, larrialdi egoeretan esku-hartze egokia 
lortzeko beharrezkoak diren jarduketak ados-
tu behar dira.

Agoizko Udalaren osoko bilkurak, apirilaren 
8an egindako bilkuran, Toki Eder pilotalekuko 
lehen solairuan dagoen udal lokalaren funtzio-
namendua arautzen duen ordenantza onartu 
zuen.

Espazio horrek 75 m2 -ko azalera du, eta bere 
helburua da enpresa profesionalen proiektuak 
hartzea, bizitzako lehen hiru urteetan enpre-
sa-jarduera hastearekin batera.

Lokal/mintegi hori erabili ahal izateko, ezinbes-
tekoa da ekintzaileak enpresa-proiektu bat 
izatea. Proiektu hori Agoizko Udalari eta Ga-
ralurreko Garapen Agentziari aurkeztu behar 

zaie, baloratu eta onar dezaten.

Lokala/mintegia enpresa-proiektua errenta-
mendu-erregimenean garatzeko utziko da, 
eta gehienez ere 3 urteko epean luzatu ahal 
izanen da. Hala ere, epe hori igarotakoan ez 
badago hura okupatzeko beste demandarik, 
kontratua luzatu ahal izanen da.

Azken urteetan Hizkuntza Ludotekak erabili du 
gune hau. Une honetan badago pertsona bat 
datozen hilabeteetan enpresa-jarduera berri 
bat hasiko duena. Agoizko eta Cederna udalek 
enpresa proiektua onartu dute.

Nafarroako Gobernuko Hezkuntza Departa-
mentuak Batxilergoko, Oinarrizko Lanbide 
Heziketako eta LHko Erdi Mailako 1.870 ikasleri 
zabaldu die 2021-22 ikasturterako eskola-ga-
rraioko zerbitzua.

Carlos Gimeno Arloko departamentuburuaren 
arabera, «Garraio bermatua duten ikasleen 
kopurua nabarmen handitu da, eta irakaskun-
tza eta etapak nabarmen handitu dira, ikaste-

txeei antolatutako ibilbideetan garraiorako es-
kubidea edo, hala badagokio, plaza-erreserba 
bermatuta ikusten baitute Batxilergoko, LHko 
Erdi Mailako eta Oinarrizko Lanbide Heziketako 
18 urtetik beherako ikasleentzat».

Lehen aldiz, Hezkuntza Departamentuak berma-
tu du Batxillergoko 18 urtetik beherako eta LHko 
Erdi Mailako zikloetako ikasleek eskola-garraioa 
izanen dutela beren ikastetxeetara joateko, 

garraio-eskubidea duten ikasleentzat antola-
tutako ibilbideetan, antolatutako ibilbideetako 
autobusetan hutsik dauden plazak okupatuz.

Zehazki, 1.512 plaza izanen dira bermatuta ikas-
le horiek lehentasunez erabiltzeko (16 eta 18 
urte bitartekoak). Hori posible izanen da ibilbi-
deetan edukiera handiagoko autobusak sar-
tzeari esker edo horien kopurua handituz, Foru 
Gobernuak jakinarazi duenez.

CEDERNA GARALURREK 5 PROIEKTU BERRI LEHENETSI DITU
Urtarrilaren 27an amaitu zen Agoitzen Cederna 
Garalurrek, bere Zuzendaritza Batzordeko ki-
deekin, antolatu duen parte-hartze prozesua, 
datozen bi urteetan garatuko dituen ekimenak 
identifikatzeko. Toki garapeneko agentzia ho-
netan lan ildoak lehenesteko beharretik sortu 
da prozesu hau, erakundearen giza baliabi-
deak eta baliabide ekonomikoak zehaztu ahal 
izateko. Horretarako, elkarteak partaidetza 
sistema berri bat diseinatu du, Zuzendaritza 
Batzordearen ekarpenekin aberastu dena. 

Prozesu hori duela hilabete batzuk hasi zen, 
Cederna Garalurrek bederatzi proposame-
netan identifikatutako lan ildoak antolatu zi-
tuenean. Ondoren, Zuzendaritza Batzordeak 
parte-hartze aktiboa izan du Agoizko Kultur 
Etxean proiektuak kontrastatzeko egin ziren 
bi saioetan. Lehenengo saioan, lantalde tek-

nikoak egindako hasierako bederatzi proposa-
menak landu ziren, eta hobekuntzak gehitu eta 
lau proiektu berri identifikatu ziren. Bigarren 
saioan, berriz, Cederna Garalurrek 2021ean eta 
2020an abian jarriko dituen bost ekimen lehe-
netsi eta irakurri ziren.

Proiektu horiek honako hauek dira: «Top topa» 
tokiko merkataritzako online plataformaren 
zabalkundea, honako hauek barne hartzen di-
tuena: elkartutako saltokiei teknologia berriei 
buruzko prestakuntza programa bat; nekaza-
ritzako elikagaien tokiko sistemak sustatzeko 
elikadura estrategiaren plan bat; negozioen 
belaunaldi erreleboa bultzatzeko proiektu bat; 
energia komunitateei buruzko sentsibilizazio 
programa bat; eta ontziak ez diren plastiko bi-
lketa zerbitzu bat sortzea.

Prozesu honek Cederna Garalurren lan filo-
sofia islatzen du, estrategiak ‘behetik gora’ 
garatuz, lurraldearen beharretatik abiatuz 
eta eragile politiko, ekonomiko eta sozialekin 
tokiko aliantzak bilatuz, Nafarroako Mendialde 
osoaren onurarako soluzioak bilatzeko.

AGOITZ MIKEL ZABALZAREN KASUAREN EGIA JAKITEKO ESKAKIZUNARI ATXIKI ZAIO

AGOITZALDEKO MERKATARITZA, OSTALARITZA ETA ZERBITZUEKIN IZANDAKO TOPAKETA

CEDERNA GARALURREK FAKTURA ELEKTRIKOA MURRIZTEKO LAGUNTZA EMATEN DU

JUSTIZIA MINISTROA, AGOITZEN

Agoizko Udalak Mikel Zabalza gazte nafarraren 
heriotzaren inguruko adierazpen bat onartu 
zuen maiatzean egindako osoko bilkuran. Ze-
hazki, mozioak Mikel Zabalzaren espedientea-
rekin zerikusia duen material guztia desklasi-
fikatu eta tortura arbuiatzea jasotzen du, legez 
kanpoko indarkeria eta giza eskubideen urra-
keta gisa. Horrez gain, eskatzen du Aezkoako 
gaztearen heriotzarekin lotutako audioetan 
adierazitakoa ikertzeko, 1985ean Guardia Zibi-
lak Intxaurrondon duen kuartelean atxilotu eta 
galdekatu ondoren Zabalzaren gorpua Bidasoa 
ibaiko uretan agertu zen 1985eko abenduaren 
15ean agertzeagatik, Guardia Zibilak bere biko-
tekidearekin, lehengusuarekin, anai-arrebekin 
eta Ion Arretxe idazlearekin batera atxilotu eta 
hiru astera. Guardia Zibilaren bertsio ofiziala-
ren arabera, garai hartan 33 urte zituen gaz-
teak ihes egin zuen Endarlatsako (Gipuzkoa) 
zulo batetik.

Deklarazioan azaltzen da otsailaren 22an «Pú-
blico» komunikabideak argitaratu zituen gra-
bazioek agerian uzten dutela Mikel Zabalzaren 
heriotza Intxaurrondoko Guardia Zibilaren 
kuartelean jasandako torturengatik izan zela.

Grabazioa Luis Alberto Perote CESIDeko (De-
fentsaren Informazio Zentro Nagusia) koro-
nelak Mikel Zabalza atxilotu zuten garaian eta 
Pedro Gomez Nieto Guardia Zibileko kapitainak 
(Galindoren aginduetara zegoena) egindako 

elkarrizketa bat da. Grabazio horretan Zabal-
zaren heriotza Intxaurrondon jasandako tortu-
ren ondorioz izan zela esaten da; zehazki, pol-
tsa buruan aplikatzeagatik izan zela esaten da. 
Grabazio berean Gomez Nieto entzun daiteke, 
«Eskuetatik joan zaie, galdeketan geratu zaie”.

IDOIA ZABALZAK MIKELEN HERIOTZA ARGITZE-
KO POLITIKOKI EKITEA ESKATU DU. Mikel Za-
balzaren arrebak «ekiteko ahalegina» eskatu 
du batzorde parlamentarioan, eta anaiaren 
heriotzaren nondik norakoak argitzeko Foru 
Ganberan aho batez egindako eskaerari bide 
gehiago emateko eskatu du. Martxoaren ha-

sieran lortutako adostasuna, ordea, aho batez 
onartu zen, Kongresuan eta Senatuan heriotza 
hori ikertzeko eta argitzeko lortu zuten babes 
faltaren aurrean. Idoia Zabalzak gogorarazi du 
gizartearen aldetik sentitzen duten aitortza 
«ordain morala» izan daitekeela, baina fami-
liak ere «egia eta justizia» behar dituela.

Idoia Zabalza Non dago Mikel? Dokumenta-
laren zuzendariek, Amaia Merinok eta Miguel 
Angel Llamas Pituk lagunduta agertu zen 
Herritarrekiko Harremanen Batzordean, eta 
dokumentalak Donostiako Zinemaldiko epai-
mahaiaren aipamen berezia jaso zuenetik lor-
tutako oihartzun sozial eta mediatikoa azaldu 
zuten.

Denok Bat Merkataritza eta Zerbitzuen Federa-
zioak zortzi merkatari-elkarte biltzen ditu, ge-
hienak Nafarroako Mendialdeko landatarrak. 
Cederna Garalur erakundearekin lankidetzan 
(finantzatzailea da), «Toptopa» (www.toptopa.
shop) on line salmenta-plataforma baten di-

seinua eta ezarpena garatu ditu, tokiko eta 
hurbileko merkataritza txikiaren sektoreen-
tzako eta Nafarroako tokiko ekoizleentzako 
tresna eta zerbitzu bat izateko helburuarekin.  
Negozio txiki horiek, hurbilekoak eta kalita-
tezkoak, eredu bera partekatzen dute, gure 

udalerriei bizia ematen diete eta gizarte-ko-
hesioaren funtsezko elementuak dira, eta, aldi 
berean, tokiko garapen iraunkorraren oinarri 
eta zutabeetako bat dira, lurraldean sustrai 
propioak dituztenak.

Agoizko Udalak, Pirinioaurreko beste udal ba-
tzuen artean, ideia horren alde egiten du, eta 
gure lurraldeko saltoki txikiak eta ekoizleak 
ekimen horretan sartzeko aukera planteatzen 
du, ezin baitira atxikita egon tokiko merkata-
rien elkarterik ez dagoelako.

“TopTopa” proiektua, haren atxikimendua eta 
erabilera eta zerbitzu arauak, maiatzean aur-
keztu zen Agoizko Kultur Etxean. Estrategia ho-
rietan parte hartzeko, toki-mailan elkartzeko 
aukerari buruz ere eztabaidatu zen. Ekitaldia 
baliatu zen bezeroentzako «Giltzaria fidelizazio 
txartela» aurkezteko.

Azken asteetan, Cederna Garalur elkarteak 
jardunaldi irekien ziklo bat antolatu zuen Na-
farroako mendialdeko herritarrentzat, elektri-
zitate-fakturan aurrezteari buruz aholkatzeko, 
bai eta energia-eraginkortasuna edo energia 
berriztagarriaren erabilera hobetzeko neu-
rriak abian jartzeko ere. Saio horietako bat 
maiatzaren 18an egin zen, Agoitzen.

«Landa jasangarritasuna» lankidetza-proiek-
tuaren esparruan antolatutako eta Landa 
Garapenerako 2014-2020 Programak kofinan-
tzatutako jardunaldi horietan, faktura elek-
tronikoaren kontzeptuak eta horien analisia 

azaldu ziren, eta aholkuak eman ziren fakturan 
erregistratutako egungo energia-kontsumotik 
abiatuta fakturan aurrezteko moduari buruz. 
Saioak Aritz Chocarro Elkarteko energia adi-
tuak egin zituen.

Aholkularitza-saio horien osagarri, merkatu 
elektrikoari buruzko eta etxeetako eta toki-
erakundeetako faktura elektrikoari eragiten 
dion moduari buruzko informazio-hitzaldiak 
emanen dira. 2020ko uztailean hasi zen proiek- 
tu horren helburua da «klimaren eta Ener-
giaren aldeko Alkatetzen Ituna» ekimenari 
atxikitako toki-erakundeei laguntza teknikoa 

bermatzea, 2030a baino lehen CO2 isuriak % 
40 murrizteko, energia-eraginkortasuna eta 
energia berriztagarrien erabilera hobetzeko 
neurrien bidez.

Era berean, Cederna Garalurrek laguntza ema-
nen die tokiko erakunde interesatuei komuni-
tate energetikoak sortzen, energia berriztaga-
rrien instalazioak ezartzeko ikerketak egiten, 
hala nola baso-biomasa, autokontsumorako 
eguzki fotovoltaikoa edo minihidraulikoa, be-
ro-sareetarako bideragarritasun-analisia, eta 
herritarrei zuzendutako energia au-rrezteari 
buruzko aholkularitza.

Nafarroara eta, zehazki, Agoizko Lehen Auzial-
diko eta Instrukzioko Epaitegira egindako bi-
sita aprobetxatuz, Juan Carlos Campo Justi-
zia ministroa udaletxera hurbildu zen Angel 

Martin Unzue alkatearekin eta udalbatzarekin 
elkartzeko. Eduardo Santos Itoiz Nafarroako 
Gobernuko Politika Migratorioetako eta Justi-
ziako kontseilariak lagundu zion bisitan.

Epaitegian zein Udalean, ministroak anto-
laketa-eraginkortasunari buruzko legeari 
buruz hitz egin zuen. Lege horrek udalerrie-
tako instantzia-auzitegiak, bulego judiziala 
eta justizia-bulegoak sortzea aurreikusten 
du, eta kudeaketa eraginkorragoa egiten eta 
landa-eremuko erronka demografikoa gain-
ditzen lagunduko dute.

Bestalde, agoizko alkateak Campo ministroari 
jakinarazi zion Agoizko Udalak bat egin zuela 
Foru Parlamentuko Bozeramaileen Batzor-
deak Mikel Zabalzaren heriotzaren inguruan 
aho batez onartu zuen adierazpen instituzio-
nalarekin. Proposamen horrek Aezkoako gaz-
tearen heriotza ikertzea eskatzen du, duela 
gutxi ezagutzera eman diren audio batzuen 
arabera, eta Mikel Zabalza Guardia Zibilaren 
Intxaurrondoko kuartelean jasandako tortu-
ren ondorioz hil zela frogatzen dute. Unzuek 
Justizia ministroari eskatu zion audioak sakon 
ikertzeko Zabalzaren heriotza argitzeko.

EMAKUMEAREN EGUNA OSPATZEKO EKITALDIAK
Agoizko Udaleko kultura, berdintasun eta gizar-
te ongizate arloek antolatutako Emakumearen 
Eguna ospatzeko programa «Autodefentsa fe-
ministaren gidaren” aurkezpenarekin hasi zen: 
«Zaindu zure espazioa», «Acción contra la tra-
ta» taldeko Alicia Giménez Garcíarena. «Gida 
erraz hau praktikatik sortu eta teoria bihur-
tzen diren jakintza horiek ekartzen jarraitzeko 
dator, gure begirada eta amorrua antolatzeko 
eta errebeldia feminista bihurtzeko gaitasuna 
zabaltzeko», azaldu du hizlariak.

«Udaberri berri bat» erakusketa, kultur etxeko 
ezkaratzean jarri zen, eta martxoaren 19ra arte 
egon zen zabalik. Agoizko argazkilari taldeak 16 
diptiko osatzen zituzten 32 irudiz osatutako la-
narekin egin zen erakusketa. Horietan, natura-
ren elementuen eta emakumeen gorputzaren 
atalen arteko antzekotasun bisualak agertzen 
ziren.

Edurne Indurain fisioterapeutak emandako 
«Zoru pelbikoa» tailerra eman zen polikirolde-
gian. Tailer horretan hainbat gai landu ziren, 
besteak beste, zoru pelbiko ahularen kausak, 
patologia arruntak, hilekoaren zikloaren fa-
seak, prebentzioa eta zainketak.

Kultur etxean, “¿Qué nos pasa a las mujeres?» 
antzezlana eskaini zen. Bertan, askotan gene-
ro-indarkeria eragiten duten maitasun harre-
man toxikoak jorratzen dira. Testu originala eta 
poetikoa, musikaz eta mugimenduz lagunduta.

Astelehenean, hilak 8, elkarretaratzea egin zen 
udaletxearen aurrean. Jende ugarik erantzun 
zion deialdiari, eta, bildutakoen artean, Agoizko 
komunitatea osatzen duten etnietako asko  
izan ziren. Aurten, emakume sahararrek ekital-
dian parte hartzea eskatu zuten, beren mezua 
helarazteko. Banderak eta ikurrak lagunduta, 
Tindufeko errefuxiatuen kanpamenduetan 
emakumeek bizi duten egoera antzeztu zuten. 
Presente egon ziren ere, emakume erruma-
niar asko. Elkarretaratzeari bukaera emateko, 
Ane Euguik, Maite Gárrizek eta Gutik musika 
eskaini zuten.

Charo Beguéren «Nada es diferente después de 
todo» azken liburuaren aurkezpenarekin osatu 
zen agenda, non emakume erromatar eta bas-
koiei argia ematen dien. Identitaterik gabeko 
kolektiboa ziren, salduak, esklabizatuak eta 
sexualki erabiliak. Zinean ere, emakumea prota-
gonista izan zen, Amaia Remirezen eta Raúl de 

la Fuenteren «Woman» dokumentalarekin. Ka-
rekin Kulturako Kati Leatxe Aristuk emandako 
“Nire egunerokoaren egunerokoa” tailerrean, 
emakumeek letrak, oroitzapenak, istorioak eta 
bizitzako beste garai batzuk islatu zituzten. 

MARTXOAREN 8ARI BURUZKO ADIERAZPEN 
INSTITUZIONALA. Agoizko Udalak, politika femi-
nistekiko eta emakumeen eskubidearen alde-
ko konpromisoa berretsi zuen, martxoaren 8ko 
Emakume Langilearen Egunari buruzko adie-
razpen instituzionala aurrera atera zuen mar-
txoko osoko bilkuran. Akordioen artean, udalak 
emakumeen, nerabeen eta nesken ahalduntze 
indibidual eta kolektiborako ekintzak bultza- 
tzeko konpromisoa hartu zuen, kolektibo femi-
nisten bidez. 

Era berean, tokiko zaintza-sare komunitarioei 
laguntza eta baliabideak emanen dizkie. Gai-
nera, zaintza-lanen balio sozial eta politikoa 
aitortzen duten kanpainak zabalduko ditu. 
Azkenik, genero-ikuspegia aplikatuz, iritsi be-
rri diren pertsonentzako harrera-programak 
sustatuko ditu, tokiko gizarte-ehunaren parte-
hartzearekin, eta arreta berezia jarriko du ko-
lektibo zaurgarrietan. 

ASPACE AOIZ-EK 2 MILIOI INBERTITUKO DITU

‘DESPENTSA EHUNTZEN’ AGOITZERA IRITSI ZEN

SAHARAREN ALDEKO JANARI BILKETA

Aspace Nafarroak 2 milioi euro inbertituko ditu 
Ecointegra Agoitzen duen birziklatze plantan, 
eta enplegu babestuaren eta ingurumenaren 
aldeko apustua eginen du. Aspacek 2007tik 
kudeatzen du tresna elektriko elektronikoen 
hondakinak birziklatzeko sorturiko Ecointegra 
instalazioa. Gaur egun, hiru tratamendu-lerro 
ditu: bat hotz-aparatuak dira, beste bat TRC 
monitoreak eta, azkena, etxetresna elektriko 
txiki eta handiak.

13 urte funtzionamendua aritu ondoren, Eu-
ropako eskakizun teknikoetara eta inguru-
menera egokitu nahi ditu instalazioak. Horrek 
ekarriko du, gainera, inguruko pertsona des-
gaituentzako lan eskaintza handitzea. Hala, 

erakundeak ahaleginak egin nahi ditu lante-
giko hotz gaien eremua aldatzeko, kutsadura 
are gehiago murrizteko, eta hozkailuetako 
gas-bilketa hobetu eta lantegiaren eta bertan 
lan egiten duten pertsonen segurtasuna ber-
matuko du. Gaur egun, 65 dira Ekointegrako 
langileak, eta horietatik 20 bat Agoitzen edo 
bere eskualdean bizi dira. Aspaceren arabe-
ra, inbertsio horri esker, eskualdeko hamar 
pertsona gehiagorentzako lana sortuko da. 
Produktibitatea nabarmen hobetuko dela ere 
azpimarratu zuten, eta, horrela, ekoizteko eta, 
beraz, fakturatzeko ahalmena handituko dela.

Bestalde, Agoizko Udalak eta Cederna Gara-
lurrek azpimarratu dutenez, «Birziklatzea Uda-

lak (klima-aldaketaren aldeko Alkatetzen Itu-
nari atxikia dago) eta Cederna-Garalurrek eta 
Irati HHS Mankomunitateak partekatzen duten 
apustua da, baliabideen kudeaketa jasanga-
rriaren aldeko konpromisoa hartu baitute, 
ekonomia zirkularraren aldeko apustu garbia 
eginez.

Gainera, lan egiteko oinarri horiek gaur egun 
berritze fasean dagoen Agoizko Agenda 21en 
parte dira eta horiekin koherentzian daude, 
kohesioa eta oreka soziala sustatzea, integra-
zioaren bidez, baitu helburu. Aspacek herrian 
duen Ecointegra zentroan egiten den lana bat 
etortzen da horrekin guztiarekin. 

Tokiko kontsumoari eta ekoizpenari buruzko 
«Despentsa ehuntzen» proiektuak informazio-
jardunaldi bat egin zuen Agoitzen, hainbat es-
perientzia partekatzeko. Cederna Garalur eta, 
orain arte, 25 erakunde pribatu eta publiko 
(Agoizko Udala, besteak beste) buru dituen 
ekimen honen helburua da Zangozako Eskual-
dearen, Pirinioaurreko eta Pirinioetako Eskual-

deen artean tokiko eta sasoiko produktuak 
banatzeko sareak egituratzeko prozesu bati 
ekitea, tokiko elikadura-sistema ekonomikoak 
eraikiz.

“Despentsa ehuntzen” programak tokiko elika-
dura katea indartzen duten ekintzak jasotzen 
ditu, eskualdeko nekazaritzako elikagaien 

baliabideak identifikatuz, elikaduraren balio 
katea antolatuz tokiko produktuen balioa az-
pimarratuz, tokiko merkatuak, erosketa pu-
blikoko sistemak abian jarriz eta sustatuz eta, 
jakina, herritarrak hurbileko produktu osasun-
garrien eskaerarekiko sentsibilizatuz.

Foru Gobernuak finantzatutako proiektua 
Cederna-Garalur, Gu Pirinioa (Pirinio aldeko 
garapen-erakundea), Agenda 2030, udalak 
eta agroekologian inplikatutako erakundeek 
diseinatu dute. Beste bi fase ere baditu: «Des-
pentsa deskubrituz» lehen sektoreko artikula-
tua eta gobernantza egitura, eta «despentsa 
betez», horiekin hiru sektoreak batzea lortuko 
bailitzateke.

Proiektu honekin, 10 urtetan sendotu nahi den 
elikadura-gobernantzako prozesu bati hasiera 
ematea da erronka, Zangoza, Pirinioak eta Piri-
nioaurreko eskualdeak barne hartzen dituena. 
Lurralde-ikuspegi berri bat sustatu nahi da 
tokiko baliabideen kudeaketa jasangarrirako 
eta pixkanaka ekoizpen- eta kontsumo eredu 
jasangarri bat hartzeko.

Azken hilabeteotan, Tindufeko errefuxiatuen 
kanpalekuetan nazioarteko laguntza esker 
bizirik dirauten 250.000 sahararren egoera la-
rriagotu egin da, are gehiago, bi arrazoirenga-
tik: alde batetik, COVID19k sortu duen egoera, 
orain arte emandako laguntza solidarioaren 
fluxua etetea ekarri duena neurri handi ba-
tean. Bestalde, joan den azaroan, herri saha-
rarrak azken 29 urteetan Marokorekin sinatu 
zuen su-etena hautsi zen, Marokoren aurkako 
gerra suspertuz.

Hori dela eta, Anas elkarteak (Nafarroako Sa-
hararen Lagunen Elkartea), Agoizko Udalaren 
laguntzarekin, kanpaina bat antolatu zuen Sa-
harako errefuxiatuentzat elikagai ez-galkorrak 
(arroza, lekaleak, pasta, azukrea eta olioa) bil-
tzeko. Otsailaren 8, 9, 10 eta 11n egin zen bilketa 
udaletxe azpian. 680 kg janari lortu ziren, baita 
garbiketa eta higiene produktuak ere. Eskerrik 
asko Saharari emandako babes eta elkartasu-
nagatik.

Berrogeita hamar bat emakumek parte hartu 
zuten Nafarroako Toki Erakundeetako Emakume 
Politikoen Foroaren osoko bilkuran, eta aurreko 
legealdian sortutako topagune horren jarduera-
aldi berri bati hasiera eman zitzaion. Bileraren 
hasieran, María Chivite presidenteak foroaren 
izaera berritzailea eta alkateek tokiko bizitzan 
duten erreferente papera azpimarratu zituen.

Saio horretan, Neus Albertos foroaren lagun-
tza teknikoaz arduratu zen, eta foroaren zere-

ginari buruz hausnartu zuen. Etapa berrirako 
helburuak azaldu zituen, lau ildotan banatuta. 
Lehenengoa, aurreko faseetan garatutako jar-
dueren eta dinamiken jarraipena; bigarrena, 
emakume gehiagorengana zabaldu, hazi eta 
zabaltzekoa; hirugarrena, esperientziak truka-
tzekoa eta emakumearen eginkizuna bultza-
tzekoa; eta laugarrena, laguntza eta aholkulari-
tzakoa.

Bestalde, hainbat udaletako alkateek tokiko 

emakume politikarien ahalduntzerako foroa-
ren lanari balioa eman zioten, eta etorkizune-
rako dituzten beharrak eta eskaerak azaldu 
zituzten.

Maite Fernández Font, Aitziber Ugalde Martxue-
ta, Sonia Madurga Arcelus, Gentzane Reta Ga-
rralda, Marisa Goñi Lacunza eta Ekhiñe Gómez 
Laurenz dira hamaika kidez osatutako Agoizko 
udal taldea osatzen duten sei emakumeak. 
Haietako batzuk forora joan ziren.

EMAKUME POLITIKOEN FOROAK BERE JARDUEARI EKIN DIO BERRIRO



Bi hilabetez, eta uztailaren 3ra arte, HHS Irati 
Mankomunitateak Nafarroako Gobernuak eta 
Hondakinen Partzuergoak antolatutako ekimen 
berritzailean parte hartzen du. Ekimen horrek 
‘Nafarroako Organi-kopa’ du izena, eta herri-
tarrak materia organikoaren bereizketa eta 
birziklapena sustatzera eta hobetzera bultzatu 
nahi ditu, «Sartu gol bat gainerako zatikiari, or-
ganikoarekin irabazten baitu» lelopean. Lehe-
nengo edizio honetan hondakinen kudeaketaz 
arduratzen diren 11 erakundek hartzen dute 
parte, horien artean Irati HHS Mankomunita-
tea. Guztira 92 udalerri daude lehian, bi hilabe-
tez biohondakin gehien eta gehien birziklatzen 
dutenak izateko.

Lehiaketan, parte hartzen duten hondakinen 

mankomunitate bakoitzeko udalerri irabazleak 
aintzatetsiko dira, biztanleko birziklatutako 
materia organikoaren batez bestekoaren edo 
jasotakoaren kalitatearen arabera. Herri ho-
riek hondakin birziklatuekin egindako hiri-al-
tzarien bidezko sariak jasoko dituzte, ekonomia 
zirkularraren prozesua osatzeko.

«Nafarroako Organi-kopa», beraz, jende askok 
parte hartzen duen lehiaketa da, bakar batek 
ere ez du galtzen eta gure ingurumenak baka-
rrik irabazten du. Joko garbiak markatutako 
txapelketa da, zabortegira zuzenean bidaltzen 
ditugun hondakinak murriztea eta gure ma-
teria organikoa konposta edo biogasa beza-
lako produktu berriak sortzeko aprobetxatzea 
ahalbidetuko baitu.

BERTAN BEHERA, INAUTERIAK ETA SANISIDROAK

HITZARMENAK SINATUTA, KULTURA ETA GIZARTE ARLOETAKO TALDEEKIN 

Otsailaren 4an, Agoizko Udalak eta Angilue-
rreka Elkarteak, elkarrekin eman zuten ko-
munikatu baten bidez jakinarazi zuten mo-
duan, inauteriekin lotutako jarduera guztiak 
bertan behera uztea erabaki zuten. Logikoa 
denez, jaien programazio osoa bertan behera 
uztearen arrazoia koronabirusen pandemia 

dela eta gaur egun dagoen osasun-egoera 
eta indarrean dauden murrizketak dira. Bada, 
aurten ez da kalejira, puska-biltze edo dan-
tzarik izan, ez dira Zirikio eta Kapusai erre, 
ez da kalea irekin eta ezin izan ditugu Mas-
karitak eta Kaskaboboak ikuzi. Beste urte 
batean ospatu arte itxaron beharko da. «Go-
goratu nahi dugu birusa ez dela desagertu, 
gure artean jarraitzen duela eta kutsatzeko  
arriskua benetakoa dela. Horregatik, berriz ere 
norbanakoaren erantzukizuna eskatzen dugu, 
agoizkoen osasuna gutako bakoitzaren esku 
dagoelako», jasotzen zuen komunikatuak.

2012EKO SANISIDROAK, BERTAN BEHERA. 
Agoizko Udalak eta Angiluerreka Elkarteak, 
sanisidroen antolatzaile eta arduradun diren 
aldetik, Covid-19 pandemiagatik jaiak bertan 
behera gelditu zirela jakinarazi zuten. «Ados 
jarrita, ondorioztatu da, egungo egoeran, gure 
auzotarren eta bisitarien ongizatea eta osasu-

na direla lehentasuna, eta gure esku dauden 
neurri guztiak hartu eta bete behar direla» 
zioen udalak ohiko kanaletan zabaldutako 
komunikatuak. Gainera, idatzia baliatu zuten 
bizitzen ari garen egoera bereziari aurre egi-
ten jarraitzeko gogo guztia helarazteko. «Gure 
esku dago arduradun izaten jarraitzea eta 
osasun agintarien aginduari laguntzea», gai-
neratu zuten.

Udal taldeak azken osoko bilkuran herriko kul-
tur taldeekin hitzarmenak eta laguntzak sina- 
tzea babestu zuen. 2021ean, guztira, 42.000 
euro bideratuko dira gizartea sustatzeko, 
kultura sustatzeko eta ondare historikoa be-
rreskuratzeko ekintzetara, Agoizko hainbat 
erakunderekin egindako hitzarmenen bidez.

Aurten bi talde berri gehitu dira zerrendara. 
Sortu berri den Hidea elkarteak (Agoizko His-
toria) lokal bat izanen du udal bulegoetan, 
gure kultura eta historia zabaltzeko bilera- eta 
ikerketa-lana errazteko. Era berean, argazki 
taldeak Udalarekin duen egoera ere arautu 
du hitzarmen berri baten bidez. Hitzarmen 
horrek udaletxeko beheko solairuko lokalaren 
lagapena eta erabilera arautzen ditu. Argazki 
taldearen konpromisoa, bideoaren eta arga-
zkiaren bidez Agoizko hiribildua zabaltzen eta 
sustatzen laguntzea.

Gainerako taldeak, ohikoak: Angiluerreka 
(Dantzariak, El Tuto, Agoizko Gaiteroak, Txistu-
lariak, Burrunba, Txikitixak, Antzerki Taldea, eta 
Inauterien antolaketa, San Isidro eta San Migel 
jaiak, eta Gazteen Eguna jaietan), Cabalgata 
Elkartea, Jaiotzagileak, Bilketa (José Hierro Tal-
dearen Gaiteroak eta Miguel Taldearen Taldea-
ren Tresna-Taldearen erabilera arautzen da), 
eta STRSTSA taldearen emanaldiak.

Aurten, osasun-egoeragatik hitzartutako jar- 
duerak betetzeko eta egiteko taldeek dituz-
ten zailtasunen aurrean, eta Kulturgunea 

partaidetza-foroan onartu ondoren, hitzarme-
naren % 50 aldez aurretik ordaintzea erabaki 
da. Horrela, kolektibo bakoitzak urte osoan 
inbertsioak egiteko, materiala erosteko edo 
konponketak egiteko gaitasuna izatea lortu 
nahi da, aurreratutako diru-kopurua fakturen 
bidez justifikatuz. Gainerako ehuneko ekono-
mikoa talde bakoitzari ordainduko zaio, betiere 
hitzarmenean adostutakoa betetzen bada.

KULTURA KOORDINATZAILE LANPOSTUARI 
BURUZ. Kultura koordinatzailearen lanpostua 
(euskara hizkuntza eskakizuna) betetzeko 
duen oposizio-lehiaketak aurrera jarraitzen 
du, eta joan den maiatzean egin ziren kulturan 
lanpostu huts hori beteko duen pertsona hau-
tatzeko probak.

Hilaren 7an, lehen hautaproba proba (baz-
tertzailea) egin zen: test erako 20 galdera 
erantzun behar ziren, deialdian agertzen zen 
gai-zerrendarekin lotutakoak. Hasiera batean 
izena eman zuten hamabost lagunetatik be-
deratzi bertaratu ziren, eta horietako seik 
gainditu eta proba praktikora pasatzea lortu 
zuten. Oposizioaren faseko bigarren ariketa 
maiatzaren 21ean egin zen, eta gai-zerren-
dako gaiarekin lotutako proba praktiko bat 
egitea izan zen.

Une honetan, azken ebazpena osoko bilkuran 
onartu behar da, eta, ondoren, NAOri jakinara-
zi, argitara dezan. Hurrengo buletinetan plaza 
beteko duen pertsonaren berri emanen dugu.

JUBILOTEKA: ERABILTZAILEEN ETA HAIEN SENIDEEN ASEBETETZEA KREDITATU DA

COVID-19A: IZAGA MANKOMUNITATEAREN ZERBITZUAK

Zentroan eskaintzen den zerbitzua eta egune-
ro egiten diren jarduerak ezagutzera emate-
ko asmoz, Agoizko Jubilotekako erabiltzaileek 
eta haien senitartekoek bideo bat atera dute, 
zentroan izandako esperientziari buruzko tes-
tigantzak ematen dituena. Lau minutuko ira-

garkia da, erabiltzaileen eta haien senideen 
balorazio positiboak jasotzen dituena; izan ere, 
Jubilotekaren zerbitzuak, senideek ere aintzat 
hartuta, zuzenean eragiten du haien bizitzei 
kalitatea ematen.

Jubiloteka zerbitzuari esker, menpekoak ez 
diren adinekoen bizi baldintzak hobetzen dira, 
eta, gainera, eta haien zaintzaileen eta men-
deko adinekoak ardurapean dituzten familien 
lana, familia eta bizitza pertsonala bateragarri 
egiteko laguntzen du.

Jubilotekan, mendekotasun moderatua duten 
pertsonek parte hartzen dute beren tokiko 
ingurunean. Gaian trebatutako pertsonek pro-
zesu kognitiboak, zerebralak eta emozionalak 
hobetzeko tailerrak zuzentzen dituzte, bai eta 
prestakuntza- eta jolas-jarduerak ere. Jardue-
ra horien guztien helburua narriadura fisikoa 
eta fisikoa prebenitzea da, eta mendekotasun 
larria prebenitzeko tresna gisa jardutea.

Udalak animatu nahi ditu 65 urte beteta dituz-
ten, Agoitzen erroldatuta dauden eta mende-
kotasun larria edo handia aitortuta ez duten 
pertsona guztiak zentroa bisitatzera, eta, Jubi-
lotekara joan nahi izanez gero, udal bulegoe-
tan izena ematera.

Koronabirusaren garaian, agerian geratu da 
elkarren beharra dugula, eta aurrera eginen 
dugula hurbiltasun- eta elkartasun-sareak 
ehunduz, zainduz eta komunitatean eta komu-
nitatetik lagunduz.

Covid-19ko probetan norbait positibo atera-
tzen denean, berrogeialdia egin behar du, eta, 
gaixotasuna garatu nahiz ez garatu, laguntza 
behar izaten du eguneroko bizitzako oinarrizko 
jardueretan. Pandemia hasi zenetik, Izaga Gi-
zarte Zerbitzuen Mankomunitateak koordina-
tutako boluntarioen sare batek laguntzen die 

pertsona horiei janaria, farmazia eta higiene 
produktuak erosteko. 

Orain trebakuntza proposamen berri bati ekin 
diogu, elkar zaintzen dezagun, «Zurekin gau-
delako». Doako mintegiak dira, eta datozen 
asteetan Covid-19rekin (elikadura, prebentzioa, 
lehen laguntzak...) zerikusia duten gaiei buruz 
emanen dira. Parte hartu nahi baduzu, eta 
tailer hauei buruzko informazio gehiago nahi 
izanez gero, jarri harremanetan Izaga Gizarte 
Zerbitzuen Mankomunitatearekin 948 33 40 95 
telefonoan.

“SARTU GOLA ERREFUSARI… IRABAZI ORGANIKOAREKIN”



harrak» lanean, edonork bere bizitza aldatzeko 
duen eskubidea planteatu zen, bazterketarik 
edo aurreiritzirik jasan gabe. Ideia hori itxu-
raz deskonektatuta dauden baina baztertzeko 
arriskua duten bi errealitate (bi mundu) kon-
trajartzetik sortu da: landa-inguruneak eta 
horietan bizi direnak, eta mendekotasunen bat 
dela-eta errehabilitazioan dauden pertsonak.

Gainera, Liburuaren Eguna zela eta, ahozko 
narrazioko topaketak egin ziren Ikastetxeko 
Lehen Hezkuntzako eta IESO San Migueleko 
ikasleekin, eta Inés Bengoa eta Mikel Belatze-
kin hainbat literatura-testu entzun, hitz egin 
eta komentatzeko aukera izan zuten.

Apirileko agenda osatu zuen, Patxi Huartek 
emandako arte plastiko eta eskulanen tailerra. 
Haurrek beren sormena askatu ahal izan zuten 
orri-markagailu original eta dibertigarriak di-
seinatuz eta beren libretak sortuz.

MAIATZA. San Isidro eguna ospatu ez bada ere, 
eta data honen inguruan urtero antolatzen di-
ren jarduera tradizional guztiak egin ez arren, 
kultur agendak leku zabala izan du maia-
tzean. Hilabetea «Pioneras» dantza garaiki-
deko ikuskizunarekin hasi zen. Espektakuluak 
emakumeak omendu nahi ditu: osatzen duten 
genero soziala, baina baita pertsona fisiko eta  
erreal guztiak, ospetsuak izan ala ez, eta bizi-
tza zaila duten borrokalari guztiak ere.

«Zapla!» Bertso zirkuitua Agoizko Kultur Etxe-
ra hurbildu zen. Proiektu honetan Nafarroako 
bertsolariek parte hartzen dute, eta bertsola-
ritzaren aniztasuna eta kultur adierazpide ho-
rren barruan egon daitezkeen ekitaldiak islatu 
nahi dira.

«Crusoe» antzezlanak, 2020an musika one-
naren Fetén saria jaso zuenak, uharte bakarti 
bihurtu zuen Agoizko auditoriuma, itsasoaren 

eta itsas munduaren zaporearekin, non pro-
tagonistak denbora eta itsasontziak igarotzen 
ikusten dituen, inor gelditu gabe.

Beste urte batez, ikasturtearen amaieran, 
Kultur Etxeko areto handiak San Migelen Ikas-
tetxeko DBHIko ikasleen lanak erakutsi zituen 
«artista txikiak» erakusketan.

Agoizko publikoa ikusteko irrikan zegoen «Non 
dago, Mikel?», Mikel Zabalzaren hilketaren ingu-
ruko dokumentala,  dagoeneko 20.000 ikusletik 
gora bildu dituena, proiektatu zen ere. Filma 
iaz aurkeztu zuten Donostiako Zinemaldian, eta 
epaimahaiaren aipamen berezia jaso zuen.

Hilabetea amaitzeko, «Salto a escena-Oholtza-
ra salto» arte eszenikoen tailerrean «Desper-
tando a la princesa» lana eskaini zen, ikasturte 
osoan zehar parte hartu duten pertsonen es-
kutik.

KULTUR BALANTZEA
OTSAILA. Inauteriak egin ezin izan arren, otsai-
lean zehar Udaleko kultura arloak antolatu-
tako ekitaldiez gozatu ahal izan genuen. Asisko 
Urmeneta marrazkilari nafarrak «Sugarren 
mende» bere azken lana aurkeztu zuen eus-

karaz egindako hitzaldi batean, aldi berean 
egiten joan ziren marrazkiekin osatu eta abe-
rastu zena. Komiki liburuak (Agoizko Udalak la-
gundutakoa) sorgin ehiza du ardatz, inoiz ikusi 
gabeko ikuspuntutik adierazia. Garai hartako 
herritarren tragedia kontatzen du, testuinguru 
historiko eta geografikoan, inkisizioaren atza-
parren hedadura eta antolaketari buruz.

Bizi ditugun osasun-larrialdiko garai hauetan, 
ez dugu ahaztu beste larrialdi bat, klimatikoa. 
Horregatik, «Egokitzapena: klima Aldaketaren 
aurkako beste bo-rroka» erakusketa ailagatu 
zen Kultur Etxera. Nafarroako Gobernuak sus-
tatutako ekintza da, KLINA (Nafarroako Klima 
Aldaketaren ibilbide-orria) eta Life NAdapta 
proiektuaren lan esparrukoan kokatzen dena 
eta gaiari buruzko ezagutza eta beroketa glo-
bala eta haren inpaktu gero eta nabariagoak 
geldiaraztea helburu duena. 

Eta berriz ere «ez dago sarrerarik» kartela es-
kegi behar izan zen “Incorrectas” taldeko kon-
tzertu eszenikoaz gozatzeko txartelak agortu 
zirelako. Musika ikuskizunak politika, kultura 
edo ohiturei dagokienez “ez-zuzenak” izan zi-
ren abeslari ezagunak zituen ardatz. Janis Jo-
plin, Maria Callas, Judy Garland, La Lupe, Dolly 
Parton, Nina Simone, Sinead O’connor, Chavela 
Vargas interpreteak eta/edo konpositoreak 

Agoitzera iritsi ziren Joli Pascualena, Leire Ce-
lestino eta Paula Azconaren eskutik. 

MARTXOA. Emakumeen Eguneko ospakizunek 
hartu zituzten martxoan antolatutako ekitaldi 

gehienak. Hala eta guztiz ere, hilabeteak bes-
te diziplina batzuekin osatu zuen bere agenda 
kulturala.

Coro in Tempore abesbatzak «Jubilate Deo» 
obra eskaini zuen kultur etxean musika instru-
mentu talde batek lagunduta emandako kon-
tzertuan. Bizitzaren omenaldi unibertsala da, 
emozio-, ospakizun- eta festa-sentimenduak 
transmititzen dituena; lan alai eta oparoa, bai-
na baita gogoetatsua ere.

San Migel Ikastetxeko ikasleei zuzendutako 
«Oholtzara salto a Escena» ekimenak Arte Es-
zenikoak eraman zituen gure herriko publiko 
gaztearengana, Forum formatuko «Anizta-
suna» antzezlanaren bidez. Antzerki mota 
funtsezkoa, ezinbestekoa, soziala eta parte-
hartzailea, eskolan jokabide bortitzak eta arra-
zistak prebenitzen dituena.

Bestalde, abian da Agoitz Hiria kontakizun la-
burreko lehiaketaren XIV. edizioa. Aurkezteko 
epea martxoaren 26an amaitu zen. Orain epai-
mahaiak Lehen Hezkuntzako eta Derrigorrezko 
Bigarren Hezkuntzako ziklo bakoitzeko bi sari 
emateko proposamenak baloratuko ditu, gaz-
telaniaz zein euskaraz. Lehiaketa arrakastatsu 
honen helburua idazketa eta irakurketa sus-
tatzea da, ikastetxeak eta udalak lortu nahi 

duten helburua.

APIRILA. Pello Guerra urroztar kazetari eta 
idazleak «Muerte a la reina de Navarra» bere 
azken eleberria aurkeztu zuen, urtarrilean 

egitekoa zen ekitaldian, baina elur denborale 
bortitzak atzeratu egin zuen. Konferentzia his-
toriko interesgarria eman zuen Guerrak, eta 
agoizko auditoriumera joan zen jende ugari 
bildu zen. Eleberriko xedeak, erlijio-gerra, gor-
teko azpijokoak, kuartelik gabeko abordajea 
dira, besteak beste. Gai horiek guztiak  eta ipa-
rraldean independente irauten zuen eta Juana 
Albretekoak gobernatzen zuen erresumako 
azken urteetako pasadizoak nahasten dira 
eleberrian. Lan honekin, egileak erresuma za-
harraren konkistari eskainitako narrazio zikloa 
osatu du. «Requiem por Navarra», «Jake mate 
al Rey de Navarra» eta «La Navarra perdida» 
dira Nafarroa independentearen serie honen 
azkenak. 

Antzerki bi saio izan ziren, formatu erabat 
desberdina zutenak. «Kolpeek soilik ez dute 
min egiten» bakarrizketa autobigrafikoak pu-
blikoarekin konektatu zuen Pamela Palenciano 
aktore, komunikatzaile eta aktibista feminis-
taren bizipen pertsonalaren bidez. Harreman 
hori bortitza bihurtu zen iraun zuen sei urtee-
tan. Dramaren eta ironiaren bidez izandako 
esperientzia baliagarria izan zen indarkeria 
matxisten eta estereotipoen eraikuntzaren in-
guruko kontzientzia eta galderak sortzeko.

Ados Teatroa adiskidearen «mundu Berri Za-

Leire Unzué Villanueva saxofonista agoizkoak 
irabazi du, Sergio Eslava nafarrarekin batera, 
Saxiana International Competition lehiaketako 
hirugarren saria. Lehiaketa modu birtualean 
egin zen, Covid-19 pandemia dela eta. 15 he-
rrialde baino gehiagoko saxofoi jotzaile pro-
fesionalek hartu zuten parte online emandako 
ekitaldian, zeinetan musikariek  igorritako bi-
deoak ikusi baitziren. Bi kategoriatan banatu 
zen: bakarlariak eta bikoteak. Unzue eta Esla-
vak Christian Laubaren Ars eta Alex Minceken 
Karate lanek osatutako saxofoi bikotearen-
tzako kontzertu programa aurkeztu zuten.

Lehiaketako epaimahaiak, saxofoi irakasle os-
petsuek osatua, aurkeztutako programaren 
originaltasuna eta parte-hartzaileen exekuzio 
tekniko eta interpretatiboa saritu zituen. Leire 
Unzué eta Sergio Eslavak Nafarroako Goi Mai-
lako Musika Kontserbatorioan egin zituzten goi 
mailako saxofoi ikasketak. Leirek 2012an eta 
2015ean Francisco Javier Oyarzun Beka Artis-
tikoa eskuratu zuen, eta 2017-2018 ikasturtean, 
Erasmus+ beka jaso zuen. Ondoren, Poitiers 
eta Salamancako kontserbatorioetan ikasi 
zuen. Sergiok Bordeleko kontserbatorioan ikasi 
zuen. Zorionak Leire eta Sergio!

Pasa den maiatzaren 13an banatu ziren le-
hiaketaren aurtengo edizioaren sariak. Kultur 
Etxeko areto nagusian kategoria guztietako 
irabazleak, haien familiak eta aretoko edukiera 
bete arteko ikusle adina elkartu ziren sari ba-
naketan. Aurten, guztira, 347 lan aurkeztu ziren 
sariketara, 150 gaztelaniazko modalitatean eta 
197 lan euskarazkoan. Ohi moduan, Pantxika 
Lamour-ek zuzendu eta girotu zuen ekitaldia, 
zeinetan 20 sari banatu ziren. Eskolako zenbait 
irakaslek eta udaleko ordezkarik banatu zituz-
ten sariak, hots, diplomak, liburu sortak eta 
aurtengo edizioaren lan irabazleak jasotzen 
zituen liburuxka. Ohiko sariez gain, Hamze Al 
Ali jatorri siriarreko ikaslearen Lo bueno nunca 
será olvidado idatziari aipamen berezia  ema-
tea erabaki zuen epaimahaiak. Horren bidez, 
Agoizko herriari eskerrak  ematen dizkio Ham-
zek, harekin izan duen harreragatik.

LEIRE UNZUÉ VILLANUEVA, SARIDUNA SAXIANA NAZIOARTEKO LEHIAKETAN

AGOITZ HIRIA NARRAZIO LABURREN XIV. LEHIAKETAREN SARIAK BANATU DIRA



ZALETUEN ERREMONTE TXAPELKETA 2021
Joan den apirilaren 15etik (final-laurdenetako 
ligaxkaren hasiera) maiatzaren 15era arte (fi-
naleko bi partida jokatu dira) 2021eko kluben 
arteko erremonte txapelketa jokatu da. Euskal 
Jai Berri Erremonte Fundazioak antolatutakoa 
izan da, Agoizko eta Doneztebeko Udalen eta 
Agoizko K.E. eta Erreka K.E. taldeen laguntza-
rekin, eta Agoizko Toki-Eder eta Doneztebeko 
Ezkurra pilotalekuetan jokatu da. 

Txapelketan bost bikote aritu dira: Maylin II-
Otxandorena, Picabea-Mitxeo, Belarra-Leatxe, 
Adei-Baztan eta Martixpe-Segura (Itoiz).

Partida bikoitza izan zuen finalean, lehenik 
Agoitzen eta gero Donezteben, Picabea-Mitxeo 
nagusitu ziren, Maylin II-Otxandorenaren al-
dean. Bikote horiek erregularrenak izan ziren. 
Bi jardunaldietan, bi herrietako erremontistek 
jokatu zuten jaialdiko hasierako partida. 

FRONTBALLA  AGOITZEN. Nafarroako Euskal 
Pilota Federazioak maiatzaren lehen astebu-
rurako antolatu zuen Nafarroako Frontball 
Txapelketa. Agoizko Toki Eder pilotalekuan eta 
Iruñeko Labriten jokatu ziren pilota modali-
tate berri honen partidak. Gainera, Agoizko 

kantxan Frontball Txapelketaren azken fasea 
jokatu zen  maiatzaren 15ean eta 16an, zeine-
tan  lau pilotari nafarrek irabazi zuten: Iera 
Agirrek eta Iker Espinalek, maila absolutuan; 
Laia Salsamendik eta Javier Oscozek, berriz, 21 
urtez azpikoan.

Dagoeneko hasi da Agoitzen eta Pirinioetako 
eremuan mintzakide programa. Ekimena 
Agoizko Udalak finantzatutakoa eta AEK-k 
koordinatutakoa da Praktikatu zerbitzuaren 
bidez. Hainbat aukera eskaintzen dizkigu: as-
tean behin mintzataldean elkartu eta lasai hitz 
egin; gurasolagun egitasmoan tailerrak eta 
asteburu pasak egin familian; Kirola eta Natu-
ra programaren bidez Agoitzaldeko naturgu-
neak ezagutu; mintzodromoetan parte hartu; 
eta gure bestelako eskaintzez gozatu: tailerra, 
hitzaldi, kantulagun, irakurzale klubak… Beraz, 
eskaintza hau gustatzen bazaizu, aski duzu 
Agoizko euskaltegi jotzea edo bidali whats-
appa telefono honetara 607 642 078.

MINTZAKIDE, EUSKARA 
PRAKTIKATZEKO EGITASMOA

Urtero bezala, datorren urtean Agoizko San 
Miguel ikastetxean hezkuntza prozesua hasiko 
duten 3 urteko haurren aurrematrikula egite-
ko epeaaren zabalpenaren karietara, Agoizko 
Udalak D eredua (euskarazkoa) sustatzeko 
kanpaina bat egin du «Aspalditik gatoz, Urruti-

ra Goaz / No importa de dónde estamos sino a 
dónde vamos» lelopean.

Aurten, ohiko ekintzez gain, kanpaina bereziki 
zuzendu zaie Agoizko jatorria, kultura eta hiz-
kuntza ez duten baina herrian bizi diren gu-

rasoei. Horretarako, 5 bideo zabaldu dira, eta 
horietan gurasoek D ereduan izandako espe-
rientziaren testigantza eman dute gurasoek. 
Bideoak Agoitzen hiztun gehien dituzten lau 
hizkuntzetan egin dira, hots, gaztelaniaz, eus-
karaz, arabieraz eta errumanieraz.

Datozen hilabeteetan zehar, Agoizko Udalak 
euskarak herrian duen egoeraren azterketa 
soziolinguistikoa eginen du. Udalak legegin-
tzaldi honetarako hartutako konpromisoa zen, 
eta lan mota horietan eskarmentu handia duen 
Siadeco kooperatiba izanen da horren ardu-
radun. Azterketaren helburuak dira, besteak 
beste, herrian dauden euskaldunen portzenta-
jea neurtzea eta euskararekiko dauden jarre-
rak ezagutzea. Horretarako, telefono bidezko 
400 inkesta eginen dira, 6 elkarrizketa sakon 
(herriko euskalgintzan aritzen direnei), 20 gal-
detegi berezi gizarte sarea osatzen duten per-
tsonei eta  4 eztabaida talde. Lana urtearen 
bukaerarako amaituta edukiko da. Horretaz 

gain, kaleko erabilera neurtuko da ere, Euskal 
Herriko beste herriekin batera, Soziolingusi-
tika Klusterraren eskutik. Bi lanek euskararen 
egoeraren erradiografia orokor eta zehatza 
emanen dute, datozen urteetako udalaren ze-
reginak zehazteko lagungarri izanen dena.

D EREDUAREN ALDEKO KANPAINARAKO BIDEOAK

AGOIZKO UDALAK EUSKARAREN EGOERA  
SOZIOLINGUISTIKOAREN AZTERTUKO DU


